


MSSU Circular No. 1 of 2023
(Sacrament Department zirlaia Kohhran Thurin chungchang hriattirna)

India ram Presbyterian Kohhran Danpui (Constitution), chhuah vawi kua-na (9th Edition),
2022  chu peih fel tawh a ni a. He Danpui ennawnah hian Kohhran Thurin sawm zinga
pathum (Thurin VI,VII leh VIII)-ah te tlema tihdanglam hret a awm hlawm a, bold letter-
a dah ho hi a danglamna a ni. Sacrament zirlai bu-ah a hlui angin awm mah se heng
Thurinte hi a thar anga zir tur a ni.

Hetiang hian :

THURIN VI
Thlarau Thianghlim, nunna petu, Pa leh Fapa ata lo chhuak chuan mihringte chu

chhandamna changtuah a siam a, an sualzia leh chungpikziate a hriat chiantîr a. Krista
hriatna kawngah an rilru a tivâr a, an duhthlannate chawk thovin, Isua Krista chu an
Lalpa leh Chhandamtua pawm tûra ngênin, pawm thei tûrin a pui a, anmahniah felna rah
chi tinrêng a thawk chhuak \hîn.

THURIN VII
Pathianin Kristaah chuan mi zawng zawng hnênah chhandamna famkim chu a

thlâwnin a rawn hlân a, an sualte sim tûr leh Lal Isua Krista chu an Chhandamtu atâna
ring tûr te, Amah entawna, Pathian duh ang taka inngaitlâwm leh thianghlima nung tûr
tein thu a pe a. Krista chu ringa a thu zâwmtute chu chhandam an ni a, sual ngaihdamna
te, thiam chantîrna te, Pathian fa nihna te, Thlarau Thianghlim chênpuina azâra
tihthianghlimna te, chatuan ropuina te an chang a. Ringtute chuan tûn dam chhûng
pawhin chhandam nih inhriat chianna lâwmawm tak chu an chang thei a. Thlarau
Thianghlim chuan khawngaihna hna a thawhin, Thu te, Hlâ te, Sakramen te, |awng\aina
te hi hmanruaah a hmang deuh bîk \hîn a ni.

THURIN VIII
Krista din chhuah Sakramen-te chu Baptisma leh Lalpa Zanriahte hi an ni. Baptisma

chu Krista nêna kan inzawmna te, Thlarau Thianghlim zâra piantharna leh tihnunna
chhinchhiahna leh nemnghehna a ni a, Lalpa hnêna kan inhlanna thiltih a ni bawk.
Baptisma-ah chuan Pa leh Fapa leh Thlarau Thianghlim hminga sil fai entîr nân tui
hman a ni a. An sualte sima, Krista chu an Chhandamtu atân an ring tih puangtute leh an
fate chantîr tûr a ni.

Lalpa Zanriah chu Krista thihna hriat reng nâna chhang leh uain chan ho hi a ni a,
ringtuten Krista thihnaa hlâwkna an chan chhinchhiahna leh nemnghehna a ni. Ama
mite chuan Amah leh a inhlanna an pawmzia te, an hlâwkpuizia te, a rawngbâwl tûra an
inpêk zêlna te, Amah an pâwlna leh mi dang nêna an inpâwlna te entîr nân, A lo kal leh
hma loh chuan an chang ho \hîn tûr a ni. Sakramen hlâwknate chu Krista malsâwmna
avâng leh rinnaa changtuah A Thlarauvin a thawh avânga lo awm a ni.

